
NOTA DE PRENSA


RIBADUMIA REFORZA O CONTROL DAS COLONIAS FELINAS CON 16 ACTUACIÓNS REALIZADAS EN 2025
· As intervencións leváronse a cabo en cinco colonias do municipio en coordinación con CAAN
· O programa garante o control sanitario, a identificación e a xestión ética das poboacións felinas

Ribadumia. Martes, 24 de febreiro. O Concello de Ribadumia fai balance das actuacións realizadas durante o ano 2025 en materia de control de colonias felinas, segundo os datos facilitados polo Centro de Acollida e Protección de Animais (CAAN), entidade encargada da xestión deste servizo.

Ao longo do pasado exercicio rexistráronse un total de 16 intervencións en distintas colonias do municipio, concretamente nos lugares do Freixo, Outeiro, Capilla de Barrantes, Travesía e Barreiro (Leiro).

As actuacións comezaron no mes de xaneiro, con tres intervencións na colonia do Freixo. No mes de agosto realizouse unha actuación destacada na colonia de Outeiro, onde se interviñeron cinco exemplares nunha mesma xornada. Posteriormente, no mes de setembro, efectuáronse dúas intervencións na zona da Capilla de Barrantes, cinco na zona de Travesía e unha máis en Barreiro-Leiro.

Todos os animais foron identificados mediante microchip e se lle realizaron os correspondentes controis veterinarios, seguindo o protocolo de captura, esterilización e retorno (método CES), co obxectivo de garantir o benestar animal e evitar a proliferación descontrolada.

Desde o Concello de Ribadumia destácase que este traballo continuado permite mellorar a convivencia veciñal, reforzar o control sanitario e cumprir coa normativa vixente en materia de protección animal. Así mesmo, agradécese a colaboración das persoas voluntarias que participan activamente no coidado e seguimento das colonias felinas do municipio.

O goberno local reafirma o seu compromiso coa xestión responsable e ética das colonias felinas, traballando de maneira coordinada co CAAN para garantir solucións eficaces e sostibles no tempo.

